
ნებისმიერი სელექციური პროცესი იწყება საწყისი მასალისა და მისი მრავალფეროვნების 
ანალიზით. ნაშრომში გამოვლენილია საცდელ ნაკვეთებზე არსებული მანდარინის ნუცელარული, 
კლონური და ჰიბრიდული წარმოშობის მრავალრიცხოვანი ფორმის რაოდენობრივი და ხარისხობ-
რივი ნიშნების ანალიზის შედეგად მოსავლიანობის, ყინვაგამძლეობის, ადრემწიფადობისა და ნაყო-
ფების ხარისხიანობის მიხედვით შემდგომი სელექციური მუშაობისათვის პერსპექტიული საწყისი 
მასალა. 

 

სელექციური ჯიშის, როგორც მოსავლიანობის ამაღლების ფაქტორის, მნიშვნელობა 

ძალიან დიდია. იგი წარმოადგენს პროდუქციის წარმოების გაზრდის არა მარტო მნიშვნე-

ლოვან, არამედ ეკონომიკურად ყველაზე მომგებიან საშუალებას. სელექციური ჯიშები და 

სელექციის პროცესში წარმოქმნილი სხვადასხვა ფორმები ერთმანეთისაგან განსხვავდები-

ან ნიშნებითა და თვისებებით. 

ამ ნიშნებისა და თვისებების სამეურნეო მნიშვნელობა ერთნაირი არ არის: ზოგს მეტი 

ური თვისებები დაკავშირებულია მათ სამრეწველო გამოყენებასთან. ჩვენი კვლევის ობიექ-

ტად აღებული მანდარინი წარმოდგენილია ამ ნიშნებითა და თვისებებით ერთმანეთისაგან 

განსხვავებული მრავალრიცხოვანი ფორმებით. 

ნებისმიერი სელექციური პროცესი იწყება საწყისი მასალისა და მისი მრავალფეროვ-

ნების ანალიზით. აკაკი წერეთლის სახელმწიფო უნივერსიტეტის აგრარული ფაკულტე-

ტის მცენარეთა სელექციისა და გენეტიკის სამეცნიერო-კვლევითი ლაბორატორიისა და სე-

ნაკის საცდელი მეურნეობის ტერიტორიაზე არსებული მანდარინის სხვადასხვა წარმოშო-

ბის (ნუცელარული, კლონური, ჰიბრიდული) მრავალრიცხოვანი ფორმის ანალიზის შედე-

გად გამოვლენილია მასალა შემდგომი სელექციური მუშაობისათვის. გამოკვლევები ჩა-

ტარდა 2008-2015 წლებში. შესწავლილ იქნა 58 ფორმა. აქედან მანდარინ “ადრეულას” 15 

ნუცელარული თესლნერგი და 1 კლონი, მანდარინ უნშიუს 22 კლონი და 17 ნუცელარული 

თესლნერგი, მანდარინ უნშიუს ტრიფოლიატის (P. trifoliata Raf.) მუტანტი #1-თან 3 ჰიბრი-

დი. ჩატარებულ იქნა ფენოლოგიური, მორფოლოგიური, ბიომეტრიული, ბიოქიმიური 

დაკვირვებები. გამოზამთრების პერიოდში გამოვლენილ იქნა მცენარეთა რეაქციები კლი-

მატურ პირობებზე.  

დაკვირვების ჩატარების პერიოდში მეტეოროლოგიური პირობები განსხვავდებოდა 

მოსული ნალექების რაოდენობისა და საშუალო თვიური ტემპერატურის სიდიდით, ქარის 

სიძლიერითა და ინტენსივობით, მცენარეების გამოზამთრების პირობებით, რამაც საშუა-

ლება მოგვცა საკმაოდ ობიექტურად შეგვეფასებინა შესასწავლი საწყისი მასალა. სავეგეტა-

ციო პერიოდის ხანგრძლივობის მიხედვით ყველა შესასწავლი მცენარე დაყოფილ იქნა 3 

ჯგუფად: ადრემწიფადები, საშუალომწიფადები და გვიანმწიფადები. მანდარინის აღნიშ-

ნული ფორმების შესწავლამ საშუალება მოგვცა გამოგვეყო სტანდარტულ ჯიშებთან (ფარ-

თოფოთლიანი მანდარინი უნშიუ, მანდარინი ადრეულა) შედარებით ადრემწიფადი ფორ-

მები. ისინი წარმოადგენენ საინტერესოს ადრემწიფადი მანდარინების სელექციაში. ეს გან-

პირობებულია იმით, რომ ვეგეტაციური პერიოდის ხანგრძლივობა განისაზღვრება არა 

მარტო გენეტიკური ბუნებით, არამედ საარსებო გარემო პირობებით, რომელთა შორის 

მნიშვნელოვანს წარმოადგენს ტემპერატურა, კვების ელემენტები და ტენით უზრუნველ-

ყოფა. 

 მანდარინის პლანტაციებში ყოველწლიურად შეინიშნება მცენარეების დაღუპვა. მო-

სავალზე გავლენის მომხდენ ფაქტორებს მიეკუთვნება _ დაბალი ტემპერატურა, მცენარეე-

ბის დაზიანება დაავადებებისა და მავნებლებისაგან და სხვა. ამ არახელსაყრელი ფაქტორე-

ბებისადმი ეფექტური წინააღმდეგობისათვის მცენარეს უნდა გააჩნდეს საკმაოდ გამოხა-

ტული ადაპტური თვისებები: ყინვაგამძლეობა, დაავადებებისა და მავნებლებისადმი იმუ-

ნიტეტი, სხვა სტრესული ფაქტორებისადმო გამძლეობა. მცენარეების შესწავლის პერიოდ-

ში (2008-2015 წ.წ.) აღნიშნული მაჩვენებლის მიხედვით გამორჩეულ იქნა ფორმები:  მანდა-

რინ “ადრეულას” კლონი  №200253 და ნუცელარული თესლნერგები №0932 და №01167, 

ფართოფოთლიანი მანდარინ უნშიუს კლონი #2003300/4 და ნუცელარული თესლნერგები 

№№87301-21, 87571-5, 87507-10/1, 88151/1, მანდარინ უნშიუს ჰიბრიდი  2009/101ბ [1,2,5]. 

  გაზაფხულ-ზაფხულის პერიოდში არახელსაყრელმა პირობებმა გავლენა იქონია 

მცენარეების მოსავლიანობაზე. ამან საშუალება მოგვცა საცდელი ნაკვეთის პირობებში გა-

მოგვევლინა შეასწავლი ფორმების რეაქციები მოსავლიანობის ფორმირებაზე. კვლევის პე-

რიოდში გამოვლინდა ფორმები, რომლებიც თავიანთი მოსავლიანობის მაჩვენებლებით აშ-

კარად აღემატებიან სტანდარტულ ჯიშებს და შემდგომ სელექციურ მუშაობაში საწყისი მა-

სალის შესაქმნელად იქნებიან გამოყენებული.    

 ადრემსხმოიარე ფორმების ჯგუფში გამორჩეულ იქნა ფორმა – მანდარინ ადრეულას 

ნუცელარული თესლნერგი №0992, რომლის პროდუქტიულობა სტანდარტულ ჯიშთან შე-

დარებით 8,7 კგ-ით მეტი იყო და შეადგინა 29.8 კგ [1]. 

საშუალომწიფადი ფორმების ჯგუფში ყველაზე მეტი ნაყოფმსხმოიარობა გამოვლინ-

და ფორმებში: მანდარინ უნშიუს კლონი #2003300/4, რომლის პროდუქტიულობამ შეადგი-

ნა 34.4 კგ., რაც სტანდარტს აღემატება 9.1 კგ-ით; მანდარინ უნშიუს კლონი #200005, პრო-

დუქტიულობით 35,9 კგ (მატება სტანდარტთან შედარებით 10.6 კგ); მანდარინ უნშიუს ნუ-

ცელარული თესლნერგი #87301-90 _ 45.5კგ, (მატება 20.2 კგ) [3,4]. 

გვიანმწიფადი ფორმების ჯგუფში აღნიშნული ნიშნით გამორჩეულ იქნა ფორმა – მან-

დარინ უნშიუს ნუცელარული თესლნერგი #87507-10/1 (40.9 კგ) მატებამ შეადგინა 14,7 კგ, 

ასევე ნუცელარული თესლნწერგი #88151/1, რომლის პროდუქტიულობამ შეადგინა 39.1 კგ, 

რაც სტანდარტთან შედარებით 13,8 კგ-ით მეტია [4].  

დაკვირვების პერიოდში ყველა შესასწავლი ნიშნის მიხედვით მიღებული შედეგების 

ანალიზის საფუძველზე შეიძლება გამოიყოს ფორმები, რომელთაც გააჩნიათ საუკეთესო 

მაჩვენებლები: 

ადრემწიფადი ფორმების ჯგუფში _ მანდარინ ადრეულას ნუცელარული თესლნერგი 

№0992, ამ ფორმის ყველა მაჩვენებელი, მაღალ ყინვაგამძლეობასთან, ნაყოფის მაღალ ხა-

რისხთან და მაღალ პროდუქტიულობასთან ერთად, იყო მაღალი ან ტოლი სტანდარტული 

ჯიშის. 

საშუალომწიფად ჯგუფში ნიშანთა კომპლექსის მიხედვით გამორჩეულ იქნა მანდა-

რინ უნშიუს ნუცელარული თესლნერგი #88192/10 – მოსავლიანობა 34,3 (მატება. 9.0 კგ), მა-

ღალი ყინვაგამძლეობა, ნაყოფების მასა 73.4გრ, ნაყოფების ხარისხი მაღალი;  მანდარინ უნ-

შიუს კლონი #2003300/4 და მანდარინ უნშიუს კლონი #200005, რომელთაც მაღალ ყინვაგამ-

ძლებასთან და პროდუქტიულობასთან ერთად გააჩნიათ ნაყოფების კარგი ხარისხი. 

რაც შეეხება გვიანმწიფადი ფორმების ანალიზს, აქ ნიშანთა კომპლექსის მიხედვით 

აუცილებელია გამოიყოს ფორმა – მანდარინ უნშიუს ნუცელარული თესლნერგი #87507-

10/1. მისი პროდუქტიულობა 40.9 კგ-ს ფარგლებშია, რაც 14,7 კგ-ით მეტია, ვიდრე სტან-

დარტის. ასევე მაღალია ყინვაგამძლეობის უნარი და ნაყოფების მასა (68,9 გრ). 

გამოყენებული ლიტერატურა 

ბიო-მორფოლოგიური და სამეურნეო მაჩვენებლების შესწავლის შედეგები. პერიოდული 

სამეცნიერო ჟურნალი აგროNEWS, 2016,  №1, გვ. 42-47.  

RESULTS OF ANALYSIS OF INITIAL MATERIALS FOR SELECTION OF MANDARIN 

Summary 

Any selection process starts by analyzing initial material and its variety. In the work there is found 

perspective initial material for selective working according to productivity, frost-resistance, early-ripeness and 

fruit quality as a result of analyzing quantitative and qualitative signs of mandarin nucellar, clone and hybrid 

numerous forms grown in the experimental lands.   

Резюме 

Любой селекционный процесс начинается с анализа исходного материала и от его разнообразия. В 

результате анализа количественных и качественных признаков многочисленных форм мандарина нуцел-

лярного, клонового и гибридного происхождения,  выявлен  перспективный исходный материал для дал-

ьнейшей селекционной работы по повышению урожайности, морозоустойчивости и раннеспелости пло-

дов мандарина. 

 

 

 

                        

 


